
Annwyl Mike, 

Deiseb P-04-682 Sgrinio Rheolaidd ar gyfer Diabetes Math 1 mewn Plant a Phobl 

Ifanc 

Yn dilyn fy llythyr ar 1 Tachwedd 2016, ysgrifennaf atoch i roi'r wybodaeth 

ddiweddaraf i chi ynghylch gohebiaeth ddiweddar a gafwyd mewn cysylltiad â'r 

ddeiseb uchod.  

Byddwch yn ymwybodol i'r Pwyllgor ysgrifennu at Rwydwaith Diabetes Cymru i 

Blant a Phobl Ifanc i geisio gwybodaeth ddiweddar am gamau gweithredu i wella 

canlyniadau ar gyfer plant a phobl ifanc sydd â Diabetes Math 1 yng Nghymru. 

Rhoddodd y Rhwydwaith wybodaeth i ni ynghylch astudiaeth sydd ar y gweill yn yr 

Almaen i weld a yw rhaglen sgrinio ar gyfer Diabetes Math 1 yn ymarferol ar draws 

poblogaeth fawr (gweler yr atodiad). 

Wedi iddo dderbyn y wybodaeth hon, cytunodd y Pwyllgor y byddai'n disgwyl am 

ganlyniad yr astudiaeth honno sydd, yn ôl ein dealltwriaeth ni, am gael ei 

chwblhau yn nes ymlaen yn 2017.  

Bydd hyn yn llywio unrhyw waith pellach y bydd y Pwyllgor yn penderfynu ei 

gynnal mewn perthynas â hyn, neu unrhyw ohebiaeth arall y penderfynir ei hanfon 

at Ysgrifennydd y Cabinet dros Iechyd, Llesiant a Chwaraeon. 

Gobeithio y bydd y wybodaeth hon o ddefnydd i chi. 



 

Yn gywir  

 

Dr Dai Lloyd AC 

